
Nouvèmbre de 2016 n° 326 2,10 3

UNIVERSITA
Lou prouvençau es flame à la faculta di Letro de 
z-Ais pèr la rintrado d’aquest an… ( Pajo 3 )

Lou perdoun
à Mount-Segur
La repentènci pèr lou chaple 
di Bons ome, lis eirège cres-
tian, li catare…

Pajo 4

La realita
mounte es ?
La realita d’uno causo, noun 
pas dins la causo, mai dins 
lou regard de quaucun ?

Pajo 3

Uno vinteno 
de glaciero
D’aquéu tèms lou massis de 
Santo Baumo pourgissié de 
glaço dins sis enviroun…

Pajo  12

À LA UNO

Lou Forum 
d’Oc

Erian un cinquantenau de persouno acampa 
dins la grando salo di fèsto de Pue-Loubié, 
dicho salo di Vertu ( avèn pas pouscu sau-
pre pèr que...) ounte fuguerian aculi pèr la 
municipalita e soun ajoun, segne Mistre que 
nous souvetè la bèn-vengudo. E tambèn 
Brunoun Genzana, noste Counseié despar-
tamentau que nous assegurè de soun ajudo.
Nascu en 2014, lou Forum recampè si 
coumessioun dissate 8 d’óutobre passa, fin 
d’adouba lou Grand Coungrès de la primo 
2017 que se debanara dins lis Aup, à Digno.
Guy Revest, lou presidènt dóu Forum d’oc, 
faguè la presentation de la Charto, valènt-à-
dire un labèu, que ié dison Reconnu Garant 
de l’Oc. 
S’agis d’uno marco que dis que lou partenàri 
sòci dóu Forum, labelisa porto pèiro à 
l’espandimen de nosto lengo. Li couleitivita 
e lis entrepresso que s’endraiaran dins uno 
poulitico de proumoucioun de nosto identita 
saran labelisado, faran la diferènci em’ acò 
e ajustaran à l’atracioun dóu territòri o de sa 
marco. 
Ié saran remés un diplomo e de pego-soulet.
L’amiro es d’enfourma de partenàri de 
l’acioun dóu Forum e de faire counèisse nòsti 
revendicacioun. 
Un bèu doucumen es esta presenta pèr 
se faire counèisse. Recampo lis amiro dóu 
Forum. Es à la dispousicioun.
Li 3 coumessioun an travaia, chascuno de 
soun coustat.

- La de l’ensignamen, emé Alan Barthélémy 
coume mouderatour, faguè lou poun sus la 
reformo di coulègi, que destruis l’ensignamen 
di lengo regiounalo e trouba de biais pèr 
ameioura li relacioun entre l’amenistracioun 
de l’Educacioun Naciounalo, lis assouci-
acioun, lis elegi, lis ensignaire e lis univer-
sitàri... 

- La di media, emé coume coourdinatour 
Andriéu Neyton e Jan-Bernat Plantevin, 
resumido pèr Matiéu Casanova, que pre-
pauso de metre la lengo en avans dins 
lou teatre, lou cinema, la cansoun. Enfin, 
dèu desveloupa li mouien mouderne audiò-
visuau, numerique en utilisant lou site coume 
mejan. 

- E la tresenco, pèr la coumunicacioun e 
lou desveloupamen durable, animado pèr 
Miquèu Benedetto e Glaude Holyst. Aquesto 
coumessioun se prepauso de faire lou liame 
emé lis elegit, lis entrepresso, li gènt restant 
e travaiant dins noste territòri, en fasènt vèire 
e viéure dins la vido vidanto li proudu loucau.
Es pas eisa de faire avança tout acò que sian 
pas noumbrous. 
Belèu que sarié utile d’embaucha un emple-
gat pèr faire li demarcho e ana au davans 
dóu public à-n-enfourma.

Tricìo Dupuy

Patrimòni prouvençau

Touto la signalitico de la Bastido Marin de La Ciéutat es escricho en 
prouvençau, sus uno idèio de Mirèio Benedetti ( vèire l’intrevisto p 8.). 
L’inaguracioun se faguè dóu tèms di Journado dóu Patrimòni. 
Es la debuto d’uno campagno pèr metre nosto lengo à l’ounour dins la 
vilo dis ancian Chantié navau. 

À La Ciéutat se dis o, pèr l’escrit en lengo nostro,
mentre qu’en d’àutris endré de Prouvènço, 

que nàni, fan de l’avans emé l’anglés


